
DOGFEN 1A:


GWAHODDIAD I GYMRYD RHAN A CHYFARWYDDIADAU



Cyngor Sir Ynys Môn (“y Cyngor”)




TEITL: Cytundeb Consesiwn ar gyfer Darparu Mannau Gwefru Cerbydau Trydan

Cyfeirnod CSYM: CSYM/IACC/EV

Mae’r Gwahoddiad hwn i Gymryd Rhan yn cynnwys y dogfennau canlynol:

Gyda'i gilydd, maent yn amlinellu natur a maint y Gofyniad a'r amodau ar gyfer cyflawni'r Gwaith, y Gwasanaethau a'r Cyflenwadau.

· Dogfen 1A: Gwahoddiad i Gymryd Rhan (y ddogfen hon)
· Dogfen 3A: Dogfen Ymateb (Holiadur Caffael Penodol Cymru)
· Dogfen 8: Enghraifft o Warant Rhiant-gwmni 

· Dogfennau'r Cam Tendro (ffeil zip)
Mae'r ffeil zip hon yn cynnwys dogfennau drafft y cam tendro. Dogfennau er gwybodaeth yn unig yw’r rhain ar hyn o bryd, a gallent newid cyn cael eu cyhoeddi. Mae'r ffeil yn cynnwys:
· Dogfen 1B: Gwahoddiad i Dendro a Chyfarwyddiadau
· Dogfen 2: Rhestr Drefn 1 - Manyleb
· Dogfen 3B: Dogfen Ymateb (Technegol)
· Dogfen 3C: Dogfen Ymateb (Masnachol)
· Dogfen 4A: Y Cytundeb Consesiwn
· Dogfen 4B: Ffurflen y Les
· Dogfen 5A: HEB EI DEFNYDDIO
· Dogfen 5B: HEB EI DEFNYDDIO
· Dogfen 6: HEB EI DEFNYDDIO
· Dogfen 7: Rhestr Termau
· Dogfen 8: Gwarant Rhiant-gwmni
· Dogfen 9: Ffurflen y Tendr



Cynnwys y Ddogfen hon (1A):

1. Gwybodaeth Allweddol
Mae'r adran hon yn cynnwys gwybodaeth am y canlynol:
· Y Gwahoddiad
· Dyddiadau Cau
· Cyfarwyddiadau dychwelyd eich Cais
· Meini Prawf Dethol a Llunio Rhestr Fer, Pwysoliadau, a Methodoleg Sgorio

2. Gwybodaeth Gyffredinol a Chyfarwyddiadau ynghylch eich Cais a'r Gwahoddiad hwn i Gymryd Rhan



3. Cynlluniau a Pholisïau Allweddol y Cyngor
Mae'r adran hon yn cynnwys gwybodaeth am y canlynol:
· Gwerth Cymdeithasol
· Caethwasiaeth Fodern a Chaffael Cyfrifol
· Cyflog Byw Gwirioneddol 







1. Gwybodaeth Allweddol

1.1. [bookmark: _Toc183424404] Cyflwyniad
Cynhelir y broses Gaffael hon yn unol â'r Ddeddf, gan ddefnyddio'r Weithdrefn Hyblyg Gystadleuol. Mae'r ddogfen hon yn disgrifio sut bydd y broses Gaffael yn cael ei chynnal, gan gynnwys manylion amserlen gysylltiedig y broses Gaffael, y meini prawf cymryd rhan a dyfarnu, a sut i ymateb i'r cyfle hwn. Mae Cyflenwyr wir yn cael eu hannog i ddarllen y ddogfen hon cyn paratoi eu hymateb. 

Paratowyd y ddogfen hon i helpu Cyflenwyr i benderfynu a ydynt am gymryd rhan yn y broses Gaffael hon. Darllenwch y ddogfen hon yn ofalus, oherwydd gallech gael eich gwahardd o'r broses Gaffael a/neu gallai unrhyw ymateb gael ei wrthod o ganlyniad i beidio â chydymffurfio â'r ddogfen hon. 

Dylid darllen y ddogfen hon ar y cyd â'r Hysbysiad Tendro ac unrhyw ddogfennau Caffael eraill sydd ar gael ar y cam hwn yn y broses Gaffael.

Mae'r Cyngor yn cadw'r hawl i gyhoeddi fersiynau wedi'u diweddaru o'r ddogfen hon i Gyflenwyr yn ôl yr angen er mwyn adlewyrchu cam cyfatebol y Weithdrefn Hyblyg Gystadleuol, ynghyd ag unrhyw newidiadau i'r broses Gaffael neu unrhyw wybodaeth newydd arall. 

Darllenwch y telerau ac amodau Caffael yn Nogfen 4A (Y Cytundeb Consesiwn) a Dogfen 4B (Ffurflen y Les), a gwnewch yn siŵr eich bod yn cydymffurfio â nhw. 

Bydd gan dermau ac ymadroddion cyffredin yr ystyron a briodolir iddynt yn y rhestr termau yn Nogfen 7.

Mae pob cyfeiriad at ‘adran’ yn cyfeirio at adran yn y Ddeddf oni nodir yn wahanol.

Mae pob cyfeiriad at 'baragraff’ neu 'atodiad' yn cyfeirio at baragraff yn y ddogfen hon neu at atodiad iddi, oni nodir yn wahanol.

Dehonglir pob cyfeiriad at ddyddiadau ac amseroedd yn y ddogfen hon yn unol â chylchfaoedd amser y Deyrnas Unedig a oedd yn berthnasol ar ddyddiad y broses Gaffael (hynny yw, GMT/BST). 

1.2.  Y Gwahoddiad
1.2.1 Mae'r Cyngor yn gwahodd Ceisiadau ar gyfer cyflawni'r Gwaith, y Gwasanaethau a'r Cyflenwadau y mae’r Cyngor yn cyfeirio atynt fel arall fel y “Cytundeb Consesiwn” gan sefydliadau sydd â phrofiad a gallu perthnasol i ddangos gallu digonol i ddarparu'r Gwasanaethau sy'n rhan o’r broses Gaffael (y “Cyflenwyr”).

1.2.2 Oherwydd natur y gofyniad a'r bras amcan o'r gwerth a nodwyd yn 1.4, mae'r ymarfer caffael hwn yn cael ei gynnal yn unol â'r Ddeddf a Rheoliadau Caffael (Cymru) 2024.
1.2.3 Y Weithdrefn a ddilynir yw'r Weithdrefn Hyblyg Gystadleuol. Dyma fformat a chamau'r Weithdrefn honno: 

	Ceisiadau

	Cam A1:
	Cyhoeddi'r Gwahoddiad hwn i Gymryd Rhan, a'r Ceisiadau’n cael eu cyflwyno

	Cam A2A:
	Gwerthuso'r Dogfennau 3A a ddychwelwyd

	Cam A2B:
	Cynnal proses Diwydrwydd dyladwy ar y Cyflenwyr â'r sgoriau uchaf

	Cam A2C:
	Penderfynu’n derfynol ar y rhestr fer o Gyflenwyr
(dim ond y pum Cyflenwr â'r sgôr uchaf sy'n bodloni'r seiliau perthnasol ac sy'n pasio gwerthusiad y cam hwn fydd yn cael eu cynnwys ar y rhestr fer i symud ymlaen i'r Cam Tendro)




	Tabl 1: Camau Ymgeisio

	Tendro

	Cam T1:
	Cyhoeddi'r Gwahoddiad i Dendro i Gyflenwyr sydd ar y rhestr fer, a'r Tendrau’n cael eu cyflwyno

	Cam T1A:
	Cyfarfodydd esbonio

	Cam T2A:
	Gwerthuso'r Dogfennau 3B, 3C a 3D a ddychwelwyd  

	Cam T3:
	Cynnal proses Diwydrwydd dyladwy ar y Tendrwr buddugol

	Cam T4
	Penderfyniad Dyfarnu a rhannu’r wybodaeth honno


	Tabl 2: Camau Tendro

1.3.  Cyfnod y Cytundeb
1.3.1 Bydd y Cytundeb Consesiwn yn para am gyfnod cychwynnol o 15 mlynedd (“Cyfnod y Cytundeb Consesiwn”).

1.3.2 Ar ôl Cyfnod Cytundeb y Consesiwn gall y Cyngor ei ymestyn am gyfnod arall o 5 mlynedd (y “Cyfnod(au) Ymestyn”).

1.4. [bookmark: _Ref208999768] Gwerth
1.4.1 Yr amcangyfrif o uchafswm gwerth y Cytundeb Consesiwn dros ei gyfnod hwyaf posibl yw £94,900,000 (gan gynnwys TAW). 

1.5.  Dyddiadau Cau ac Amserlen 
	Cam
	Manylion
	Amcan o'r Dyddiad Cwblhau

	Ymgeisio
	Cyhoeddi'r Gwahoddiad i Gymryd Rhan
	24 Hydref 2025

	
	Cyflwyno'r Cwestiynau Esbonio Terfynol
	14 Tachwedd 2025

	
	CSYM yn dychwelyd y cwestiynau esbonio terfynol
	18 Tachwedd 2025

	
	Cyflwyno’r Cais
	21 Tachwedd 2025

	
	Diwydrwydd Dyladwy
	05 Rhagfyr 2025

	
	Cwblhau'r Gwerthusiad
	12 Rhagfyr 2025

	Tendro
	Cyhoeddi'r Gwahoddiad i Dendro
	12 Rhagfyr 2025

	
	Cyfarfod Esbonio #1 
	16-18 Rhagfyr 2025

	
	Cyfarfod Esbonio #2 – os bydd angen
	13-16 Ionawr 2026

	
	Cyflwyno'r Cwestiynau Esbonio
	16 Ionawr 2026

	
	CSYM yn dychwelyd y cwestiynau esbonio terfynol
	20 Ionawr 2026

	
	Cyflwyno’r Tendr
	30 Ionawr 2026

	
	Diwydrwydd Dyladwy
	06 Chwefror 2026

	
	Cwblhau'r Gwerthusiad
	13 Mawrth 2026

	Dyfarnu
	Cymeradwyo’r Penderfyniad Dyfarnu
	20 Mawrth 2026

	
	Rhannu Gwybodaeth ynghylch y Penderfyniad Dyfarnu, a Dechrau'r Cyfnod Segur
	27 Mawrth 2026

	
	Diwedd y Cyfnod Segur
	06 Ebrill 2026

	
	Gweithredu'r Cytundeb Consesiwn
	20 Ebrill 2026

	Y Cytundeb Consesiwn
	Dyddiad Cychwyn y Cytundeb Consesiwn
	20 Ebrill 2026


[bookmark: _Ref208999991]Tabl 3: Dyddiadau Cau ac Amserlen

Sylwer: Amserlen enghreifftiol yw'r Amserlen Gaffael hon, ac mae'n bosibl y bydd yn newid. Mae'r Cyngor yn cadw'r hawl, yn ôl ei ddisgresiwn llwyr, i ddiwygio’r Amserlen Gaffael neu i ymestyn unrhyw gyfnod mewn perthynas â'r broses Gaffael. 

Dilysrwydd y tendr: Cynnig i ymrwymo i Gontract Consesiwn ar delerau cynnwys y cais yw tendr. Nid yw hysbysu am benderfyniad dyfarnu yn golygu bod y Cyngor yn derbyn y telerau. Ni fydd effaith gontractiol i unrhyw ddogfen a gyflwynwyd gan Gyflenwr nes bydd y ddogfen wedi’i chynnwys mewn Contract Consesiwn gweithredol ysgrifenedig. 

Rhaid i dendr terfynol y Cyflenwr barhau'n ddilys i'w dderbyn am gyfnod o 90 diwrnod o’i ddyddiad cyflwyno, neu nes bydd unrhyw her/heriau caffael wedi'u datrys. 
1.6.  Cyfarwyddiadau dychwelyd eich Cais
1.6.1 Mae'n hollbwysig eich bod yn cydymffurfio â'r cyfarwyddiadau yn y ddogfen hon wrth baratoi a chyflwyno eich Cais er mwyn helpu i sicrhau nad ydych yn annilysu eich Cais yn anfwriadol. Mae'r Cyngor yn cadw'r hawl i wrthod unrhyw Gais nad yw'n cydymffurfio â'r cyfarwyddiadau hyn.

1.6.2 Rhaid i Gyflenwyr lenwi a dychwelyd eu Cais (Dogfen 3A, Dogfennau Ymateb, ynghyd ag unrhyw wybodaeth ategol ofynnol fel y caniateir) drwy system e-dendro GwerthwchiGymru. Nid oes angen dychwelyd unrhyw ddogfennau eraill gyda'ch Cais. Os cewch chi unrhyw drafferth dychwelyd eich Cais yn y modd hwn, cysylltwch â'r person uchod cyn gynted â phosibl.

1.6.3 Rhaid i bob Cais gael ei ddychwelyd erbyn y Dyddiad Cau ar gyfer Cyflwyno Cais, fel y nodwyd yn Nhabl 3: Dyddiadau Cau ac Amserlen. Ni fydd y Cyngor yn derbyn cyfrifoldeb dros unrhyw oedi wrth gyflwyno’r Cais.

1.6.4 Cynghorir Cyflenwyr i egluro unrhyw bwyntiau sy'n achosi amheuaeth neu anhawster mewn perthynas â'r dogfennau cyn cyflwyno eu hymateb. Dylai unrhyw ymholiadau gael eu cyflwyno drwy system e-dendro GwerthwchiGymru cyn gynted â phosibl, ac yn sicr cyn y Dyddiad Cau ar gyfer Cyflwyno Cwestiynau Esbonio a nodwyd yn Nhabl 3: Dyddiadau Cau ac Amserlen.  

1.6.5 Fe'ch cynghorir i gyflwyno eich Cais ymhell cyn y dyddiad cau er mwyn osgoi unrhyw broblemau technegol a allai godi a fyddai’n golygu eich bod yn methu’r dyddiad cau, a fyddai'n arwain at wrthod eich Cais. Mae'r Cyngor yn ymwybodol bod Cyflenwyr yn neilltuo llawer iawn o amser, ymdrech a chostau i’r broses o baratoi Cais, ac mae'n awyddus i sicrhau nad oes unrhyw Gais yn cael ei wrthod oherwydd ei fod wedi cael ei gyflwyno'n hwyr.

1.6.6 Rhaid i unrhyw lofnodion angenrheidiol ar Ddogfennau Ymateb gael eu llofnodi gan Gyfarwyddwr priodol yn y cwmni. Pan fydd Cyflenwr yn dirprwyo'r broses lofnodi bydd rhaid cyflwyno, gyda’r Cais, lythyr eglurhaol gan y Cyfarwyddwr yn datgan hynny. Derbynnir llofnodion electronig. Nid oes angen llofnodion electronig datblygedig (a gefnogir gan dystysgrif gymwys yn unol â’r diffiniad yn Rheoliadau Llofnodion Electronig 2002).

1.6.7 Gwybodaeth am Ddogfen 3A: Holiadur Caffael Penodol Cymru (WPSQ)
[bookmark: _Hlk191035865]
Mae proses Caffael Cyhoeddus yn cael ei rheoli gan reoliadau i ofalu bod y broses gaffael yn sicrhau gwerth am arian, cystadleuaeth, tryloywder ac uniondeb.

Mae Holiadur Caffael Penodol Cymru (yr Holiadur) wedi cael ei ddylunio i helpu awdurdodau contractio i sicrhau bod Cyflenwyr yn rhannu'r wybodaeth gywir wrth gymryd rhan mewn proses Gaffael. Mae’n ddogfen ar wahân i'r tendr ffurfiol a gyflwynir (sy’n ymwneud â sut mae'r Cyflenwr yn bwriadu bodloni gofynion y tendr). Mae tair rhan i'r Holiadur:

Rhan 1 – cadarnhau gwybodaeth graidd Cyflenwyr: bydd disgwyl nawr i gyflenwyr sy'n cymryd rhan mewn prosesau caffael gofrestru ar blatfform digidol canolog. Gall Cyflenwyr gyflwyno eu gwybodaeth graidd fel Cyflenwyr a, phan fydd cyfle caffael yn codi, rhannu'r wybodaeth hon â'r awdurdod contractio drwy'r platfform digidol canolog. Mae'n rhad ac am ddim i'w ddefnyddio a bydd yn golygu na ddylai Cyflenwyr orfod ailgyflwyno’r wybodaeth hon mwyach ar gyfer pob proses Caffael Cyhoeddus – dim ond sicrhau ei bod yn gyfredol ac yn cael ei rhannu wedi hynny. Mae'r platfform digidol canolog ar gael yn https://www.gov.uk/find-tender. Mae Rhan 1 yn cadarnhau bod Cyflenwyr wedi cymryd y camau hyn.

Rhan 2 – gwybodaeth ychwanegol am waharddiadau: mae deddfwriaeth caffael yn gwneud darpariaeth ar gyfer 'trefn wahardd' a rhestr 'rhagwaharddiadau' a gyhoeddwyd i ddiogelu’r broses gaffael rhag Cyflenwyr a allai beri risg (er enghraifft, oherwydd camymddwyn neu berfformiad gwael). Rhaid i gyflenwyr gyflwyno eu gwybodaeth eu hunain (a gwybodaeth eu personau cysylltiedig) am waharddiadau drwy'r platfform digidol canolog. Mae hyn yn cynnwys hunanddatgan a yw unrhyw seiliau dros wahardd yn berthnasol iddyn nhw ac, os felly, manylion y digwyddiad neu'r euogfarn a pha gamau sydd wedi cael eu cymryd i atal amgylchiadau o'r fath rhag digwydd eto.

Fel rhan o broses gaffael, bydd angen i gyflenwr hefyd rannu gwybodaeth ychwanegol am waharddiadau ar gyfer unrhyw gyflenwyr y mae'n dibynnu arnynt i fodloni amodau cymryd rhan y broses gaffael. Gallai'r rhain fod naill ai'n aelodau o gonsortiwm neu'n is-gontractwyr allweddol (ond nid yw'n cynnwys unrhyw warantwyr). Mae'r Cyflenwyr hyn yn 'bersonau â chyswllt', a rhaid rhannu eu gwybodaeth am waharddiadau â'r awdurdod contractio. 

Rydym yn argymell gwneud hyn drwy sicrhau bod personau â chyswllt yn cofrestru, yn cyflwyno ac yn rhannu eu gwybodaeth drwy'r platfform digidol canolog (fel y prif gyflenwr).

Yn ogystal â'r is-gontractwyr y dibynnir arnynt i fodloni'r amodau cymryd rhan (sy'n bersonau â chyswllt), bydd angen i gyflenwyr rannu rhestr gynhwysfawr o'r holl is-gontractwyr maent yn bwriadu eu defnyddio, a fydd yn cael ei gwirio yn erbyn y rhestr rhagwaharddiadau.

Os nad yw'r Cyflenwr yn gyfarwydd â'r is-gontractwr ar ddechrau'r broses gaffael (neu os bydd is-gontractwr yn ymuno yn ystod y broses) dylai'r Cyflenwr wneud hyn yn glir, a dylid darparu manylion perthnasol yr is-gontractwr ar ôl cadarnhau ei fanylion a'i rôl. Dylid rhannu'r wybodaeth hon â'r awdurdod contractio cyn gynted â phosibl, ac o leiaf drwy dendrau terfynol.

[bookmark: _Hlk191035946]Rhan 3 - amodau cymryd rhan: caiff awdurdodau contractio osod amodau cymryd rhan y mae'n rhaid i gyflenwr eu bodloni er mwyn cael contract cyhoeddus. Gallant ymwneud â chapasiti cyfreithiol ac ariannol y Cyflenwr neu ei allu technegol.

Dim ond er gwybodaeth y gofynnir am rywfaint o'r wybodaeth yn yr Holiadur. Bydd gwybodaeth arall yn cael ei hasesu gan yr awdurdod contractio. Gallai hyn gynnwys system pasio neu fethu, neu drothwy y mae'n rhaid i'r Cyflenwr ei gyrraedd. O dan rai prosesau caffael, gallai awdurdod contractio ddefnyddio'r wybodaeth sy'n cael ei rhannu drwy’r Holiadur fel rhan o broses ddethol i gyfyngu nifer y Tendrwyr sy'n cymryd rhan. Er enghraifft, gwahodd y pum Cyflenwr a gyflwynodd yr ymatebion a gafodd y sgoriau uchaf. Yn y sefyllfa honno bydd yr awdurdod contractio yn amlinellu uchafswm nifer y Cyflenwyr, a'r meini prawf a ddefnyddir i ddewis y nifer cyfyngedig o gyflenwyr, yn ei hysbysiad tendro (adran 20(4)(a) o'r Ddeddf Caffael a rheoliad 19(2)(d) o Reoliadau Caffael 2024).

Dylai Cyflenwyr gofio bod gan awdurdodau contractio ddyletswyddau deddfwriaethol i gyhoeddi gwybodaeth benodol sy'n ymwneud â'r Cyflenwr yn eu hysbysiadau dyfarnu contract. Mae’r wybodaeth hon yn cynnwys y canlynol (nid yw’r rhestr hon yn gyflawn):
· manylion personau â chyswllt y Cyflenwr buddugol,
· manylion gwybodaeth person cysylltiedig y Cyflenwr buddugol,
· manylion Cyflenwyr aflwyddiannus yn achos prosesau caffael penodol sydd werth dros £5 miliwn.

Os yw Cyflenwr yn ansicr neu os oes angen unrhyw eglurhad arno, dylai holi'r Cyngor.

1.6.8 [bookmark: _Toc84911246]Methodoleg Sgorio'r Holiadur

Mae'r broses asesu ar gyfer yr Ymatebion i’r Holiadur yn cynnwys y canlynol: 
· adolygiad o ymatebion hunanddatgan Gorfodol a Dewisol i sicrhau nad yw'r Cyflenwyr yn bodloni unrhyw un o'r seiliau dros wahardd;
· asesiad masnachol o statws ariannol / cyfreithiol y Cyflenwyr ar lefel sefydliadol. Mae'r asesiad hwn yn berthnasol i'r wybodaeth fasnachol a ddarperir drwy'r Platfform Digidol Canolog, ac unrhyw wybodaeth fasnachol ychwanegol y mae'r Hyrwyddwr yn gofyn amdani fel rhan o'r Holiadur a'r Amodau Cymryd Rhan; ac
· asesiad o brofiad a gallu technegol a phroffesiynol y Cyflenwyr, ar sail yr wybodaeth a ddarparwyd wrth ymateb i'r Holiadur a’r Amodau Cymryd Rhan. 

1.6.9 Dim ond er gwybodaeth y gofynnir am rywfaint o'r wybodaeth yn yr Holiadur. Bydd gwybodaeth arall yn cael ei hasesu gan yr awdurdod contractio. Gallai hyn gynnwys system pasio neu fethu, neu drothwy y mae'n rhaid i'r Cyflenwr ei gyrraedd. O dan rai prosesau caffael, gallai awdurdod contractio ddefnyddio'r wybodaeth sy'n cael ei rhannu drwy’r Holiadur fel rhan o broses ddethol i gyfyngu nifer y Cyflenwyr sy'n cymryd rhan. Er enghraifft, gwahodd y pum Cyflenwr a gyflwynodd yr ymatebion a gafodd y sgoriau uchaf. Yn y sefyllfa honno bydd yr awdurdod contractio yn amlinellu uchafswm nifer y Cyflenwyr, a'r meini prawf a ddefnyddir i ddewis y nifer cyfyngedig o gyflenwyr, yn ei Hysbysiad Tendro (adran 20(4)(a) o'r Ddeddf Caffael a rheoliad 19(2)(d) o Reoliadau Caffael 2024).

1.6.10 Mae'r tabl canlynol yn dangos sut bydd yr Holiadur yn cael ei werthuso:

	Rhan yr Holiadur
	Maen Prawf
	Methodoleg Sgorio

	1
	Gwybodaeth am y Cyflenwr
	Er gwybodaeth

	2
	Gwybodaeth Ychwanegol am Waharddiadau
	Pasio/Methu

	3

	Capasiti Ariannol
	Pasio/Methu

	
	Yswiriant
	Pasio/Methu

	
	Capasiti Cyfreithiol
	Pasio/Methu

	
	Gallu Technegol
	Sgôr a Phasio/Methu

	
	Iechyd a Diogelwch
	Pasio/Methu

	
	Rheoli Amgylcheddol
	Pasio/Methu

	
	Rheoli Ansawdd
	Pasio/Methu

	
	Gwybodaeth Ychwanegol
	Pasio/Methu

	Rhan 3B – Gofynion ar gyfer adrannau llywodraeth ganolog, eu hasiantaethau gweithredol a chyrff cyhoeddus anadrannol.
	Nodyn Polisi Caffael Cymru WPPN 008: Caffael dur mewn prosiectau adeiladu a seilwaith mawr yng Nghymru
	Pasio/Methu

	
	Lleihau Carbon – WPPN 006
	Pasio/Methu


Tabl 4: Meini Prawf Gwerthuso'r Holiadur

1.6.10.1 Methodoleg Sgorio'r Holiadur: Pasio/Methu

Mae'n rhaid i Gyflenwyr Posibl gael Pas fel amod cymryd rhan.  

	Pasio
	Mae ymateb y Cyflenwr:
· yn bodloni'r holl ofynion a nodwyd yn y cwestiwn (ee, mae gan y Cyflenwr y capasiti ariannol angenrheidiol); ac
· yn darparu digon o wybodaeth i ategu ymateb y Cyflenwr fel bod y Cyngor yn ymddiried yn llwyr yn ymateb y Cyflenwr.

	Methu 
	Naill ai: 

· does dim ymateb wedi cael ei ddarparu;
· mae’r ymateb wedi cael ei ddarparu ond nid yw'n bodloni unrhyw un/pob un o'r gofynion a nodwyd yn y cwestiwn; a/neu
· nid yw safon y dystiolaeth / yr wybodaeth ategol a ddarparwyd yn ddigon i'r Cyngor ymddiried yn llwyr yn yr ymateb a ddarparwyd.


Tabl 5: Methodoleg Sgorio'r Holiadur: Pasio/Methu

1.6.10.2 Methodoleg Sgorio'r Holiadur: Sgoriau

Defnyddir y meini prawf sgorio canlynol i roi sgôr i’ch ymatebion i gwestiynau Rhan 3.

	Sgôr
	Dehongliad

	4
	Rhagorol
Cyflenwyr sy'n dangos capasiti technegol blaenorol yn llawn yn unol â gofynion presennol y Cyngor fel y nodwyd yn yr Holiadur hwn neu ym Manyleb a phecyn ehangach y Gwahoddiad i Gymryd Rhan.

	3
	Da
Cyflenwyr sy'n dangos capasiti technegol blaenorol yn sylweddol yn unol â gofynion presennol y Cyngor fel y nodwyd yn yr Holiadur hwn neu ym Manyleb a phecyn ehangach y Gwahoddiad i Gymryd Rhan.

	2
	Boddhaol
Cyflenwyr sy'n dangos capasiti technegol blaenorol yn rhannol yn unol â gofynion presennol y Cyngor fel y nodwyd yn yr Holiadur hwn neu ym Manyleb a phecyn ehangach y Gwahoddiad i Gymryd Rhan.

	1
	Diffygiol
Cyflenwyr sy'n dangos capasiti technegol cyfyngedig yn unig yn unol â gofynion presennol y Cyngor fel y nodwyd yn yr Holiadur hwn neu ym Manyleb a phecyn ehangach y Gwahoddiad i Gymryd Rhan.

	0
	Annerbyniol
Cyflenwyr sy'n dangos dim capasiti technegol blaenorol yn unol â gofynion presennol y Cyngor fel y nodwyd yn yr Holiadur hwn neu ym Manyleb a phecyn ehangach y Gwahoddiad i Gymryd Rhan, neu sydd heb ateb y cwestiwn.



Tabl 6: Methodoleg Sgorio'r Holiadur: Sgoriau

1.6.10.3 Cyfanswm y Sgôr: Defnyddir Cyfanswm y Sgôr i roi’r Cyflenwyr mewn trefn, ac i benderfynu pa rai ddylai symud ymlaen i'r Cam Tendro. 

1.6.10.4 Cydradd 5ed: Mae'r Cyngor wedi dweud mai dim ond y pum Cyflenwr â'r sgôr uchaf fydd yn cyrraedd y Cam Tendro. Os bydd mwy na phum Cyflenwr yn bodloni'r meini prawf pasio, bydd y Cyngor yn gosod y Cyflenwyr mewn trefn yn unol â sgoriau'r Meini Prawf ar gyfer Llunio Rhestr Fer, ac yn gwahodd y pump uchaf i'r Cam Tendro. Os bydd dau Gyflenwr neu fwy yn gyfartal yn y pumed safle, bydd pob Tendrwr sydd yn y 5ed safle yn symud ymlaen i’r cam nesaf. 

1.6.10.5 Diwydrwydd Dyladwy: Ar ôl gwerthuso'r Ceisiadau, gallai’r Cyngor gynnal cyfnod o ddiwydrwydd dyladwy gyda'r Cyflenwyr â'r sgoriau uchaf cyn gwneud penderfyniad am symud ymlaen i'r Cam Tendro. Rhaid i Gyflenwyr sicrhau bod ganddynt gynrychiolydd ar gael i ateb unrhyw gwestiynau esbonio (os byddant yn codi) sy’n ymwneud â'r Cais, a rhaid iddynt fod yn barod i roi copïau i'r Cyngor o'r holl ddogfennau y gofynnir amdanynt mewn perthynas ag unrhyw hunanardystiad.

Mae'r Cyngor yn cadw'r hawl i wrthod unrhyw Gais os nad yw'r ymateb wedi'i gwblhau'n llawn, neu os na roddwyd esboniad erbyn y dyddiad cau a bennwyd wrth ofyn am esboniad.




2 Gwybodaeth Gyffredinol a Chyfarwyddiadau ynghylch eich Cais a'r Gwahoddiad hwn i Gymryd Rhan

[bookmark: _Hlk191036677]Platfform Digidol Canolog: Mae Cyflenwyr sy'n dymuno cymryd rhan yn y broses Gaffael hon yn gyfrifol am sicrhau bod y Platfform Digidol Canolog yn cynnwys gwybodaeth gyflawn, gywir a chyfredol am eu sefydliad ac am unrhyw Gyflenwyr Cysylltiedig sy'n berthnasol at ddibenion y broses Gaffael hon. Rhaid i Gyflenwr roi gwybod i'r Cyngor ar unwaith os nad yw'n gallu cofrestru ar y Platfform Digidol Canolog a/neu ddarparu gwybodaeth gywir a chyfredol drwy'r Platfform Digidol Canolog.

Cyflwyno eich Cais a'ch Tendr:  rhaid i chi gyflwyno’ch Cais a/neu’ch Tendr yn electronig drwy e-Borth GwerthwchiGymru. Dim ond Ceisiadau a Thendrau sydd wedi cael eu cyflwyno yn y ffordd honno fydd yn cael eu hystyried. Ni fydd dulliau eraill o gyflwyno, fel e-bost neu godau ymateb sydyn (QR), yn cael eu derbyn na'u gwerthuso. Mae Ceisiadau a Thendrau a gyflwynir drwy e-Borth GwerthwchiGymru yn gallu cael eu cyflwyno neu eu diwygio gynifer o weithiau ag ydych chi’n dymuno, hyd at yr amser a’r dyddiad cau, ond dim ond y diwygiad prydlon terfynol fydd yn cael ei gyflwyno i'r Cyngor. Cofiwch ailgyflwyno eich Cais neu’ch Tendr os byddwch yn gwneud diwygiadau – os na fyddwch chi’n gwneud hynny, ni fydd y Cyngor yn gweld unrhyw Geisiadau neu Dendrau (fel y bo’n berthnasol) gan eich sefydliad. Rhaid cyflwyno Ceisiadau a Thendrau yn unol â chyfarwyddiadau e-Borth GwerthwchiGymru.

Derbyn Cais neu Dendr: Os bydd unrhyw ddogfennau yn y Cais neu'r Tendr yn cynnwys cod QR, ni fydd y Cais neu'r Tendr yn cydymffurfio, a bydd y Cyflenwr neu'r Tendrwr (fel y bo'n berthnasol) yn cael ei wahardd. Os bydd y Cyflenwr neu'r Tendrwr (fel y bo'n berthnasol) yn cyflwyno ei Gais neu ei Dendr drwy ddefnyddio cod QR, neu’n rhoi gwybod i'r Cyngor mewn ffordd arall bod modd cael gafael ar y Cais neu'r Tendr neu'r dogfennau cysylltiedig (rydym yn dyfynnu rhif y paragraff lle mae'r dogfennau angenrheidiol wedi'u rhestru) drwy ddefnyddio cod QR, ni fydd yn cael ei dderbyn, ni fydd yn cydymffurfio, a bydd y Cyflenwr neu'r Tendrwr (fel y bo'n berthnasol) yn cael ei wahardd. Rhaid i'r Cais neu'r Tendr gael ei gyflwyno'n unol â'r Gwahoddiad i Gymryd Rhan neu'r Gwahoddiad i Dendro (fel y bo'n berthnasol).

[bookmark: _Hlk191288262]Tryloywder: Dylai Cyflenwyr nodi, yn unol â rhwymedigaethau tryloywder cyffredinol a rhwymedigaethau cyfraith caffael o dan y Ddeddf, bod y Cyngor yn cyhoeddi manylion ei brosesau caffael a'r contractau a ddyfernir fel mater o drefn. Mae hyn yn cynnwys gwerth y contract, pwy yw'r Cyflenwr llwyddiannus, cydymffurfiaeth â rhwymedigaethau talu, a pherfformiad contractau, ymysg pethau eraill. Gall cydymffurfio â'r rhwymedigaethau hyn olygu bod y Cyngor yn cymryd camau heb ymgynghori â Chyflenwyr. Pan fydd yn ofynnol o dan y Ddeddf, bydd copi o'r contract yn cael ei gyhoeddi (yn amodol ar unrhyw hepgoriadau rhesymol a chymesur a ganiateir o dan y Ddeddf). 

Pan fydd angen, bydd unrhyw wybodaeth y mae’r Cyngor yn ei derbyn gan Gyflenwyr yn ystod y broses Gaffael yn cael ei datgelu’n gyfrinachol gan y Cyngor i unrhyw drydydd parti a benodir ganddo er mwyn asesu'r ymateb a gyflwynwyd gan y Cyflenwr neu helpu'r Cyngor i wneud hynny. Wrth ddarparu'r wybodaeth honno, mae'r Cyflenwr yn cydsynio i ddatgeliad o'r fath.

Iaith: Rhaid i bob ymateb Tendr, pob dogfen a phob gohebiaeth sy'n ymwneud â'r broses Gaffael gael eu hysgrifennu yn Gymraeg neu yn Saesneg. Ni fydd Ymatebion Tendr a gyflwynir yn Gymraeg yn cael eu trin yn llai ffafriol na'r rheini a gyflwynir yn Saesneg, ac i'r gwrthwyneb. 

Fformat: Rhaid i geisiadau gael eu cyflwyno mewn fformat Microsoft Word ac Excel yn unig. Rhaid i'r dogfennau ategol fod mewn fformat Microsoft Word neu Excel yn unig. Er mwyn i unrhyw fformat arall fod yn dderbyniol, bydd rhaid i chi ofyn am ganiatâd ymlaen llaw. Gall y Cyngor wrthod eich tendr cyfan os na fyddwch yn darparu fformat Microsoft Word / Excel pan ofynnir i chi wneud hynny. Ni chaiff Cyflenwyr newid fformat dogfen y Cais, a rhaid iddynt lenwi pob dogfen a rhan (pan fydd hynny'n briodol i gam y Cais) heb addasu'r ffurflenni, y cwestiynau na fformat y cwestiynau. Os na fydd Cyflenwr yn cydymffurfio â'r gofyniad hwn, gallai gael ei atal rhag cymryd rhan yn y broses ymgeisio.  Os bydd unrhyw beth yn cael ei ychwanegu at y Gwahoddiad i Ymgeisio neu ei ddileu ynddo heb awdurdod, neu os bydd yn cynnwys diwygiad neu gymhwyster heb ei awdurdodi, gallai’r Cyngor annilysu'r Cais.

Cydymffurfio: Rhaid i geisiadau gydymffurfio'n llawn â'r gofynion a nodir yn nogfennau'r Gwahoddiad hwn i Gymryd Rhan. Ni ddylid diwygio'r dogfennau hyn. 

[bookmark: _Toc400466632][bookmark: _Toc400466699][bookmark: _Toc400467432][bookmark: _Toc47363498][bookmark: _Toc75947602][bookmark: _Toc86839621][bookmark: _Toc88468434][bookmark: _Toc89855809][bookmark: _Toc89872879][bookmark: _Toc150343685][bookmark: _Hlk47360722]Strwythur a Threfniadaeth y Cyflenwr: Mae'r Cyngor yn awyddus i sicrhau bod y broses gaffael hon yn agored i farchnad eang, a bod cystadleuaeth wirioneddol. Mae’n bosibl y bydd yr adnoddau a'r sgiliau amrywiol ac eang sydd eu hangen i gyflawni'r Gofyniad i’w cael mewn un Cyflenwr sydd wedi'i integreiddio'n fertigol, un Cyflenwr sy'n is-gontractio pecynnau gwaith i is-gontractwyr, neu mewn nifer o Gyflenwyr Cysylltiedig sydd o bosibl yn dymuno cydweithio ag eraill i ffurfio Consortiwm.  

Cyfeirir at bob sefydliad sy'n cwblhau Cais (ar ba bynnag ffurf) fel 'Cyflenwr'. Os ydych chi'n bwriadu gweithredu ar y cyd i geisio ennill y Cyfle (ee, mewn Consortiwm), rhaid i chi enwi un Aelod Arweiniol. Yr Aelod Arweiniol fydd yn gyfrifol am baratoi a chyflwyno'r Cais yn gyffredinol, a dyma pwy fydd y pwynt cyswllt at ddibenion y broses Gaffael.

Nid yw'r Cyngor yn mynnu bod Cyflenwyr wedi ffurfio'r endid cyfreithiol na'r strwythur contractio a fyddai'n cyflawni'r contract ar y cam Gwahoddiad i Gymryd Rhan, ond mae gwahanol gwestiynau yn mynnu bod Cyflenwyr yn enwi pob parti a fyddai'n rhan o'r gwaith o gyflawni'r Gofyniad. 

Yn benodol, mae'n hanfodol bod Cyflenwyr yn dweud a ydynt yn ymgeisio i gael eu gwerthuso fel un endid, ynteu fel Consortiwm.

Mae'r Cyngor yn cydnabod y gallai trefniadau Consortia ac is-gontractio newid yn y dyfodol. Dylai Cyflenwyr ymateb i'r Gwahoddiad i Gymryd Rhan ar sail y trefniadau fel y'u rhagwelir ar hyn o bryd.  Os bydd Cyflenwr yn cynnig newid aelodaeth ei Gonsortiwm neu ei strwythur is-gontractio ar ôl cyflwyno ei Gais, rhaid i'r Aelod Arweiniol roi gwybod i'r Cyngor ar unwaith. Hefyd, mae'r Cyngor yn cadw'r hawl i eithrio Cyflenwr ar unrhyw adeg yn ystod y broses gaffael hon os nad yw'r Cyflenwr, o ganlyniad i newid yn aelodaeth ei Gonsortiwm neu ei strwythur is-gontractio, bellach yn bodloni gofynion Dogfen 3A (Dogfen Ymateb) – sef y safonau sylfaenol ar gyfer unrhyw faen prawf – neu os na fyddai wedi cael ei ddewis i dendro fel arall. Darllenwch y paragraff Newid mewn Amgylchiadau isod i gael rhagor o wybodaeth. Yn ystod y broses Gaffael, bydd rhaid i chi roi cadarnhad i'r Cyngor:

· pryd bynnag y cynigir newid i’r Consortiwm neu newid sylweddol arall, er enghraifft, newid i’r strwythur is-gontractio; a / neu
· wrth gyflwyno Tendr, na fu unrhyw newid sylweddol i'r wybodaeth a ddarparwyd i'r Cyngor ar y cam Gwahoddiad i Gymryd Rhan.
Os bydd unrhyw ran o'r wybodaeth a ddarperir yn y Cais yn newid ar unrhyw gam wedi hynny, mae'n rhaid i'r Cyflenwr roi gwybod i'r Cyngor drwy e-Borth GwerthwchiGymru. Cyfrifoldeb yr Aelod Arweiniol yw hyn mewn achosion sy'n ymwneud â Chonsortiwm.

Os na fydd Cyflenwr bellach yn bodloni'r safonau sylfaenol ar gyfer statws economaidd ac ariannol o ganlyniad i newidiadau i'w amgylchiadau yn ystod y broses Gaffael, mae'r Cyngor yn cadw'r hawl i fynnu, heb gyfyngiad, bod y Cyflenwr yn cynnig gwarantwr ac i ofyn i warantwr y Cyflenwr ddarparu sicrwydd i gadarnhau bod cyfamod y Cyflenwr yn ddigon cryf i gyflawni'r Gofyniad. Os na fydd y Cyngor yn derbyn sicrwydd o'r fath, mae'r Cyngor yn cadw'r hawl i wrthod y Cyflenwr.

Mae'r Cyngor yn cadw'r hawl i ofyn am esboniad a gwybodaeth am y berthynas rhwng Cyflenwr a'i is-gontractwyr arfaethedig, yn ogystal â'r berthynas rhwng aelodau unrhyw Gonsortiwm fel rhan o'i broses asesu a dethol.


Newid mewn Amgylchiadau: Os bydd amgylchiadau Cyflenwr yn newid o gwbl ar ôl iddo gyflwyno ei ymateb i'r Gwahoddiad hwn i Gymryd Rhan, sy'n golygu:
· nad yw'r wybodaeth a gyflwynwyd gan y Cyflenwr ar y cam Gwahoddiad i Gymryd Rhan yn gywir mwyach, neu
· bod gallu'r Cyflenwr i gyflawni’r Gofyniad wedi newid yn sylweddol,
rhaid i'r Cyflenwr roi gwybod i'r Cyngor ar unwaith am y newid hwnnw yn ei amgylchiadau. Mae'r Cyngor yn cadw'r hawl i ailystyried y materion a ystyriwyd ar y cam Gwahoddiad i Gymryd Rhan, a gallai hyn arwain at wahardd y Cyflenwr fel y nodir isod.
Os na fydd y Cyflenwr, ar unrhyw adeg yn ystod y broses gaffael hon, oherwydd newid yn statws unrhyw aelod o Gonsortiwm y Cyflenwr neu un o'i is-gontractwyr, yn bodloni gofynion Dogfen 3A (Dogfen Ymateb) mwyach – sef y safonau sylfaenol ar gyfer unrhyw faen prawf – neu os na fyddai wedi cael ei ddewis i dendro fel arall, caiff y Cyflenwr gyfnewid yr aelod neu'r is-gontractwr hwnnw am endid arall a fyddai'n ei alluogi i barhau â'r broses gaffael. Os bydd unrhyw newid yng nghyfansoddiad arfaethedig trefniant cyfreithiol Cyflenwr (gan gynnwys yng nghyfansoddiad unrhyw Gonsortiwm, ond heb fod yn gyfyngedig i hynny) am y rheswm hwn neu am unrhyw reswm arall, rhaid i’r Cyflenwr roi gwybod i'r Cyngor ar unwaith a gofyn am ganiatâd ar gyfer newid o'r fath.

Ni fydd y Cyngor yn ymwneud mewn unrhyw ffordd â’r broses o ffurfio trefniadau cydweithio nac yn gyfrifol am hynny o gwbl. Serch hynny, mae'n cadw'r hawl i ailasesu cyfranogiad y Cyflenwr yn y broses Gaffael.

Mae'r Cyngor yn cadw'r hawl i wrthod cymeradwyo a/neu i wahardd Cyflenwr os byddai newidiadau i gyfansoddiad arfaethedig ei drefniant cyfreithiol yn cael effaith anffafriol ar ganlyniad y gwerthusiad o’r Cyflenwr yn erbyn y meini prawf dethol a nodwyd yn Nogfen 3A (Dogfen Ymateb), fel na fyddai'r Cyflenwr yn cael ei gynnwys ar y rhestr fer neu na fyddai wedi cael ei gynnwys ar y rhestr fer i gymryd rhan yn y cam Tendro.

Byddai peidio â datgelu'r holl wybodaeth berthnasol (hynny yw, ffeithiau rydym ni o’r farn sy'n debygol o effeithio ar ein proses werthuso), neu beidio â datgelu gwybodaeth ar unrhyw gam yn y broses Gaffael hon, yn gallu golygu eich bod yn anghymwys i dderbyn y contract. Rhaid i chi ddarparu'r holl wybodaeth y gofynnir amdani, a pheidio â thybio bod y Cyngor eisoes yn gwybod unrhyw ran o'ch gwybodaeth.

Niferoedd a Nodir: Dylai Cyflenwyr nodi mai amcangyfrifon yw unrhyw niferoedd neu werthoedd a nodir yn y cytundeb consesiwn, a'u bod yn cael eu rhoi er gwybodaeth ac arweiniad yn unig. Ni fydd y Cyngor yn rhwym wrth amcangyfrifon o'r fath. Disgwylir i gyflenwyr sy’n cyflwyno tendr ymchwilio a’u dilysedd eu hunain wrth gadarnhau maint y cytundeb a’i werth posibl. 

e-Borth GwerthwchiGymru: 
I gwblhau eich Cais drwy system e-Borth GwerthwchiGymru, bydd angen i chi ddilyn y cyfarwyddiadau ar y safle i'ch galluogi i gyflwyno eich ymateb yn electronig.  
[bookmark: _Hlk195180993]Mae canllawiau a dogfennau i’w gweld ar dudalen hafan www.gwerthwchigymru.llyw.cymru.
Dylid rhoi gwybod am unrhyw broblemau technegol sy'n gysylltiedig â'r Gwahoddiad hwn i Gymryd Rhan drwy system e-Borth GwerthwchiGymru. 
Canllawiau Cyffredinol ar lunio Ymateb i’r Gwahoddiad i Gymryd Rhan: Mae'n bwysig iawn i chi ateb yn llawn bob cwestiwn sy'n berthnasol i'ch cwmni neu'ch sefydliad penodol chi. Bydd eich cais yn cael ei wrthod os na fyddwch yn ateb pob cwestiwn perthnasol. Mae’n bosibl y byddwn yn gofyn i chi ddarparu dogfennau neu wybodaeth ychwanegol i egluro eich ymateb i’r Gwahoddiad i Gymryd Rhan ar ôl i chi ei gyflwyno.

Rhaid llenwi’r holl Adrannau Ymateb heb unrhyw amwysedd, a'u dychwelyd yn unol â'r cyfarwyddiadau.

· Rhaid rhoi ymatebion clir a chynhwysfawr i'r cwestiynau gan mai dyma fydd yr unig ffynhonnell wybodaeth, ar y cyd ag unrhyw esboniad/cyflwyniadau/cyfweliadau os bydd angen. Ni ddylid gwneud unrhyw ragdybiaethau ynghylch yr wybodaeth sydd ar gael i'r Cyngor. Felly rhaid i chi sicrhau bod eich Cais yn cynnwys yr holl wybodaeth rydych am i'r Cyngor ei hystyried yn ystod y broses, o fewn y terfynau a nodir.
· [bookmark: _Hlk190351857]Rhaid i unrhyw geisiadau am esboniad sy'n ymwneud â'r broses Gaffael gael eu cyflwyno drwy gyfleuster holi ac ateb system e-Borth GwerthwchiGymru, erbyn y dyddiad cau yn yr Amserlen Gaffael yn Nhabl 3: Dyddiadau Cau ac Amserlen, er mwyn rhoi digon o amser i'r Cyngor ymateb cyn y dyddiad cau. Bydd y Cyngor yn ymateb cyn gynted â phosibl i geisiadau am esboniad a gyflwynir yn unol â'r gofynion hyn. Cyfrifoldeb pob Cyflenwr yw monitro pob esboniad a gyhoeddir gan y Cyngor. Nid yw'r Cyngor yn derbyn unrhyw atebolrwydd dros fethiant unrhyw Gyflenwr i fod yn ymwybodol o’r esboniadau diweddaraf a gyhoeddwyd.
· Mae'n hollbwysig sicrhau y cyfeiriwyd yn briodol at yr holl ddogfennau ategol, a chyfrifoldeb y Cyflenwr yw gwneud hynny. Gellir defnyddio unrhyw ddogfennau, darluniau, mapiau neu siartiau perthnasol o fewn y terfynau a nodwyd i ategu ymatebion; ond peidiwch â chynnwys deunydd marchnata a hyrwyddo cyffredinol.
· Os bydd Cyflenwr, drwy gamgymeriad gwirioneddol, yn hepgor unrhyw ddogfen neu wybodaeth ategol y mae'r Cyngor wedi gofyn amdani ac y mae'r Cyflenwr wedi cyfeirio ati yn ei ymateb i'r Gwahoddiad i Gymryd Rhan, gall y Cyngor (yn ôl ei ddisgresiwn llwyr) ofyn iddo ddarparu’r dogfennau coll hyn. Ni fydd rhaid i'r Cyngor ofyn iddo gyflwyno’r dogfennau neu'r wybodaeth honno, ac mae'n cadw'r hawl i gymryd y camau y mae’n teimlo sy’n briodol yn yr amgylchiadau (gan gynnwys gwrthod Cyflenwr).
Eiddo a Chyfrinachedd: Darperir cynnwys y Gwahoddiad hwn i Gymryd Rhan, ac unrhyw ddogfennau eraill a anfonir atoch mewn perthynas â'r broses hon, ar y sail eu bod yn parhau’n eiddo i'r Cyngor. Rhaid i'r Cyflenwr eu trin fel gwybodaeth gyfrinachol a pheidio â’u datgelu, eu copïo, eu hatgynhyrchu, eu dosbarthu na'u trosglwyddo i unrhyw berson arall ar unrhyw adeg, ac eithrio er mwyn cydymffurfio â rhwymedigaethau cyfreithiol. Os nad ydych yn gallu neu'n fodlon cydymffurfio â'r gofyniad hwn, rhaid i chi ddinistrio'r ddogfen hon a'r holl ddogfennau cysylltiedig ar unwaith a pheidio â chadw unrhyw gopïau electronig na rhai papur.

Dim Cyhoeddusrwydd: Ni ddylai unrhyw Gyflenwr roi unrhyw gyhoeddusrwydd i’r Gwahoddiad hwn i Gymryd Rhan na'r contract yn ystod y broses gaffael.

Dim Gwarant: Cyflwynir y Gwahoddiad hwn i Gymryd Rhan gyda phob ewyllys da, ond ni roddir unrhyw warant ynghylch cywirdeb na chyflawnder yr wybodaeth sydd ynddo, ac felly mae'r Cyngor a'i gynghorwyr yn ymwrthod yn ffurfiol ag unrhyw atebolrwydd sy'n deillio o unrhyw wybodaeth anghywir neu anghyflawn. Os daw anghysonderau i’r amlwg yn nogfennau'r Gwahoddiad i Gymryd Rhan, dylid rhoi gwybod i'r Cyngor ar unwaith drwy e-Borth GwerthwchiGymru. 
Addasrwydd: Er y rhoddir gwahoddiad i gyflwyno Cais, dylai’r Cyflenwyr nodi nad yw'r Cyngor yn gwneud unrhyw sylwadau ynghylch gallu ariannol, cymhwysedd technegol na gallu'r Cyflenwyr mewn unrhyw ffordd i ddarparu'r Gwasanaethau/Cyflenwadau.
[bookmark: _Hlk191036760]Diwygio’r Gwahoddiad i Gymryd Rhan: Ar unrhyw adeg ar ôl cyhoeddi'r Gwahoddiad i Gymryd Rhan a chyn y dyddiad cau, mae’r Cyngor yn cadw’r hawl i ddiwygio’r dogfennau neu i amrywio'r broses. Mae'r Cyngor yn cadw'r hawl ar unrhyw adeg i gyhoeddi diwygiadau, addasiadau neu wybodaeth ychwanegol ar gyfer unrhyw ddogfennau sy'n rhan o'r broses Gaffael hon, gan gynnwys y telerau ac amodau Caffael. Rhaid i Gyflenwyr ystyried y diwygiadau hyn wrth baratoi eu Cais.
[bookmark: _Toc183424421][bookmark: _Hlk191288440]Addasu’r Broses Gaffael: Mae’r Cyngor yn cadw’r hawl, ar unrhyw adeg:
1. i newid Amserlen Gaffael y broses Gaffael hon,
1. i gymryd cam yn ôl ac ailgynnal unrhyw ran o'r broses Gaffael ar yr un sail neu ar sail arall,
1. i ddiwygio'r broses Gaffael fel y disgrifir yma, gan gynnwys nifer y camau a nifer y Cyflenwyr i'w dethol ar unrhyw gam.

Hawl i Ofyn am Esboniad: Mae'r Cyngor yn cadw'r hawl i ofyn am esboniad gan Gyflenwr ar unrhyw adeg ynghylch unrhyw fater sy'n ymwneud â'i Gais. Os na fydd y Cyflenwr yn cadw at derfyn amser a roddwyd ar gyfer derbyn ymateb, gall y Cyngor wrthod y Cais neu beidio ag ystyried yr ymateb hwyr i'r cais am esboniad wrth gwblhau'r gwerthusiad.
Hawl i Stopio: Mae’r Cyngor yn cadw’r hawl i ganslo'r broses hon ar unrhyw adeg. Nid yw'r Cyngor yn atebol am unrhyw gostau sy'n deillio o ganslo'r broses hon. Nid yw'r Cyngor yn ymrwymo i dderbyn y Cais neu'r Tendr isaf, nac unrhyw Gais neu Dendr, a gyflwynir a bydd yn rhydd i dderbyn neu wrthod (naill ai'n rhannol neu'n llwyr) unrhyw Gais neu Dendr (neu addasiad i Gais neu Dendr o'r fath) a/neu i roi'r gorau i'r broses Dendro ar unrhyw adeg cyn dyfarnu. Mewn amgylchiadau o'r fath, ni fydd y Cyngor yn ysgwyddo unrhyw atebolrwydd mewn perthynas â'r Cais neu'r Tendr a gyflwynir, ac ni fydd rhaid iddo ddechrau gwerthuso Ceisiadau, na pharhau i werthuso Ceisiadau, na bod yn atebol am unrhyw gostau sy’n codi mewn perthynas â pharatoi a/neu gyflwyno a/neu negodi Cais. Y Cyflenwr ei hun fydd yn ysgwyddo’r holl gostau hynny.

[bookmark: _Hlk191036816]Opsiwn i ddyfarnu'n uniongyrchol: Mae'r Cyngor yn cadw'r hawl i ddyfarnu’n uniongyrchol nwyddau, gwaith neu wasanaethau ychwanegol neu gyson yn unol ag Atodlen 5, paragraff 8 o'r Ddeddf. Mae'r canllawiau canlynol (gweler Canllawiau: dyfarniad uniongyrchol https://www.llyw.cymru/canllawiau-deddf-caffael-2023-dyfarniad-uniongyrchol) yn cynnwys arweiniad ychwanegol ar yr amodau cysylltiedig y mae'n rhaid eu bodloni wrth geisio dibynnu ar yr opsiwn hwn.
Rhyddid gwybodaeth a gwybodaeth amgylcheddol: Mae'r holl wybodaeth sy'n ymwneud ag unrhyw Gais a wneir i'r Cyngor neu unrhyw gontract y mae'r Cyngor yn rhan ohono, gan gynnwys gwybodaeth sy'n codi o dan y contract neu am ei berfformiad, yn ddarostyngedig i 'Ddeddf Rhyddid Gwybodaeth 2000' a 'Rheoliadau Gwybodaeth Amgylcheddol 2004', ni waeth pryd yr ymrwymwyd i'r contract hwnnw. Bydd rheidrwydd ar y Cyngor i ddatgelu gwybodaeth o'r fath oni bai fod esemptiad yn berthnasol. Dim ond y Cyngor sy’n ysgwyddo’r ddyletswydd i benderfynu a yw esemptiad yn berthnasol i wybodaeth, ac a ddylid derbyn neu wrthod y cais.

Os nad oes amgylchiadau arbennig, bydd Cais ar gael o dan y Ddeddf Rhyddid Gwybodaeth a'r Rheoliadau Gwybodaeth Amgylcheddol oni bai fod Cyflenwr wedi rhoi gwybod i'r Cyngor ei fod o’r farn bod unrhyw ran o'r wybodaeth a ddarparwyd gyda'i Gais yn wybodaeth y dylid ei chadw’n ôl (fel y nodir yn yr adran Deddf Rhyddid Gwybodaeth / Rheoliadau Gwybodaeth Amgylcheddol), fel prisiau unedau neu wybodaeth fanylach am brisiau.

Ni fydd y Cyngor yn atebol am unrhyw golled neu niwed a achosir drwy ddatgelu gwybodaeth:
· sydd heb ei marcio'n glir fel gwybodaeth o’r fath gyda rhesymau i gefnogi hynny (gan gyfeirio at y categori esemptiadau perthnasol o dan y Ddeddf neu'r Rheoliadau Gwybodaeth Amgylcheddol pan fydd yn bosibl); neu
· nad yw'n perthyn i gategori gwybodaeth sydd wedi'i hesemptio rhag cael ei datgelu o dan y Ddeddf neu'r Rheoliadau Gwybodaeth Amgylcheddol (er enghraifft cyfrinach fasnach, neu a fyddai'n debygol o niweidio buddiannau masnachol unrhyw berson); neu
· mewn achosion lle nad oes dyletswydd statudol absoliwt i ddal gwybodaeth yn ôl, yna er y cymalau blaenorol, mewn amgylchiadau lle byddai datgelu unrhyw wybodaeth o'r fath o fudd i’r cyhoedd; neu
· pan gafwyd cyfarwyddyd gan Swyddfa'r Comisiynydd Gwybodaeth neu unrhyw gorff barnwrol i ddatgelu’r wybodaeth honno.

Llwgrwobrwyo/Canfasio/Cydgynllwynio: Bydd unrhyw Gyflenwr sy'n mynd ati’n uniongyrchol neu'n anuniongyrchol i ganfasio unrhyw un o swyddogion y Cyngor neu'n llwgrwobrwy neu'n ceisio llwgrwobrwyo mewn perthynas â dyfarnu'r contract, neu sy'n cael gafael yn uniongyrchol neu’n anuniongyrchol ar wybodaeth gan swyddog o’r fath sy’n ymwneud â'r broses neu’n ceisio cael gafael ar wybodaeth o’r fath drwy lwgrwobrwyo, yn cael ei wahardd a gallai hefyd gael ei ddyfarnu’n euog o gyflawni trosedd.

[bookmark: _Hlk191036866][bookmark: _Hlk191288525]Yn benodol, ni chaiff Cyflenwyr wneud y canlynol ar unrhyw adeg – yn uniongyrchol nac yn anuniongyrchol:

a) llunio na diwygio cynnwys eu hymatebion yn unol ag unrhyw gytundeb neu drefniant ag unrhyw berson arall, ac eithrio mewn ewyllys da â pherson sy'n bartner, yn is-gontractwr, yn ddarparwr yswiriant, yn aelod o gonsortiwm, neu'n ddarparwr cyllid arfaethedig,
b) ymrwymo i unrhyw gytundeb na threfniant ag unrhyw berson arall ynghylch ffurf neu gynnwys unrhyw ymateb arall, na chynnig talu unrhyw swm o arian, na rhoi ystyriaeth werthfawr i unrhyw berson er mwyn gwneud newidiadau i ffurf neu gynnwys unrhyw ymateb arall,
c) ymrwymo i unrhyw gytundeb na threfniant ag unrhyw berson arall sy'n arwain at wahardd neu eithrio'r person hwnnw rhag cyflwyno ymateb yn y broses Gaffael hon,
d) canfasio unrhyw un o gyflogeion, aelodau neu asiantau'r Cyngor mewn perthynas â'r broses Gaffael hon,
e) ceisio cael gwybodaeth gan unrhyw un o gyflogeion, aelodau neu asiantau'r Cyngor na’u cynghorwyr ynghylch Cyflenwr neu ymateb arall, 
f) cydweithredu neu gydgynllwynio â Chyflenwr arall neu unrhyw berson arall mewn modd y mae'r Cyngor o'r farn a allai danseilio cystadleuaeth deg.

Chwythu'r Chwiban: Mae'r Cyngor yn cymryd twyll, camymddwyn neu lygredigaeth o ddifrif, ac mae wedi ymrwymo i gael gwared ar hynny. Mae ein polisïau'n cynnwys gweithdrefn chwythu'r chwiban sy'n galluogi cyflogeion, a staff sefydliadau partner a chontractio, i fynegi, gyda phob ewyllys da, unrhyw bryderon sydd ganddynt heb ofni cael eu herlid. Gallai pryderon o'r fath gynnwys y canlynol:
•	Risgiau iechyd a diogelwch; 
•	Niwed i’r amgylchedd; 
•	Cam-drin cleientiaid bregus;
•	Twyll, llwgrwobrwyo a llygredigaeth; ac, 
•	Unrhyw ymddygiad sy'n anghyfreithlon. 

Mae rhagor o fanylion ar gael ar wefan y Cyngor. Gwnewch yn siŵr bod eich staff yn gyfarwydd â'r trefniadau chwythu'r chwiban.

[bookmark: _Hlk191036895][bookmark: _Hlk191288577]Ymddygiad gwrth-gystadleuaeth: Caiff Cyflenwyr eu hatgoffa o'u rhwymedigaethau o dan ddeddfau cystadleuaeth perthnasol. Dylai Cyflenwyr nodi y gallai ymddygiad gwrth-gystadleuaeth arwain at wahardd y Cyflenwr rhag gwneud cais am gontractau o dan Atodlen 7, Paragraff 7 o'r Ddeddf. Pan fydd penderfyniad perthnasol wedi cael ei wneud gan y Cyngor Cystadleuaeth a Marchnadoedd o dan Ddeddf Cystadleuaeth 1998, gellid gwahardd y Cyflenwr hefyd rhag gwneud cais am gontractau o dan Atodlen 6, paragraff 41 a gallai gael ei ychwanegu at y rhestr rhagwaharddiadau a/neu fod yn atebol am gosbau sifil a/neu droseddol.

[bookmark: _Hlk191036920]Gwrthdaro rhwng buddiannau:
Mae Cyflenwyr yn gyfrifol am sicrhau nad oes unrhyw wrthdaro gwirioneddol, posibl nac ymddangosiadol rhwng buddiannau (o fewn ystyr y Ddeddf) rhyngddyn nhw a'r Cyngor neu ei gynghorwyr. Rhaid i Gyflenwyr roi gwybod i'r Cyngor ar unwaith am unrhyw wrthdaro gwirioneddol, posibl neu ymddangosiadol rhwng buddiannau.

Os bydd unrhyw wrthdaro gwirioneddol, posibl neu ymddangosiadol rhwng buddiannau caiff y Cyngor, yn ôl ei ddisgresiwn llwyr, benderfynu ar y camau priodol i'w cymryd. Mae’r Cyngor yn cadw’r hawl i wneud y canlynol:

a) gwahardd unrhyw Gyflenwr nad yw’n rhoi gwybod i’r Cyngor am wrthdaro gwirioneddol, posibl neu ymddangosiadol rhwng buddiannau, neu pan fydd gwrthdaro gwirioneddol rhwng buddiannau,
b) gofyn am ragor o wybodaeth gan unrhyw Gyflenwr, a mynnu bod unrhyw Gyflenwr yn cymryd camau rhesymol i liniaru achos o wrthdaro rhwng buddiannau. Gallai hyn gynnwys mynnu bod unrhyw Gyflenwr yn ymrwymo i gytundeb penodol â’r Cyngor ynghylch gwrthdaro rhwng buddiannau. Os na fydd y Cyflenwr yn gwneud hynny, gallai gael ei wahardd rhag cymryd rhan na symud ymlaen yn y broses Gaffael. 

Mae'r Cyngor wir yn annog Cyflenwyr i roi gwybod cyn gynted â phosibl, gan ddefnyddio e-Borth GwerthwchiGymru, am unrhyw bryderon sydd ganddo ynghylch gwrthdaro gwirioneddol, posibl neu ymddangosiadol rhwng buddiannau.

[bookmark: _Hlk191035511]Asesiadau gwrthdaro: Mae’r Cyngor yn cadarnhau bod asesiad gwrthdaro wedi cael ei baratoi yn unol â’r Ddeddf cyn cyhoeddi’r Hysbysiad Tendro yn y broses Gaffael hon.

[bookmark: _Hlk191036935]Eiddo Deallusol: Atgoffir y Cyflenwyr mai’r Cyngor, ei gynghorwyr neu’r perchennog/trwyddedwr perthnasol sy’n berchen ar yr holl hawliau eiddo deallusol, gan gynnwys yr hawlfraint, yn y dogfennau a’r deunyddiau a ddarperir gan y Cyngor a/neu ei gynghorwyr yn y broses Gaffael hon, ym mha bynnag fformat. Ni chaiff y Cyflenwyr gopïo, atgynhyrchu, dosbarthu na darparu fel arall unrhyw ran o’r dogfennau hyn i drydydd parti (ac eithrio at ddibenion paratoi ymateb) heb gael caniatâd ysgrifenedig y Cyngor ymlaen llaw. Rhaid i’r holl ddogfennau a ddarperir gan y Cyngor mewn perthynas â’r broses Gaffael hon gael eu dychwelyd neu eu dinistrio yn ôl yr angen, ac ni chaiff y Cyflenwyr ddal gafael ar unrhyw gopïau.

Datgeliadau: 
Ni ragwelir y bydd y Cyflenwr yn dod i gysylltiad uniongyrchol â phlant, myfyrwyr nac oedolion agored i niwed wrth gyflawni’r gwaith ac ymweld â’r safleoedd ar draws yr ardal. Os bydd y sefyllfa hon yn newid yn ystod y contract, rhaid rhoi gwybod i’r Cyngor ar unwaith. Cofiwch mai cyfrifoldeb y Cyflenwr sy’n ennill y contract yw sicrhau bod y bobl hynny a benodir i gyflawni’r dyletswyddau hyn o dan y contract hwnnw (gan gynnwys cyflogeion, asiantau, isgontractwyr, ac unrhyw un arall) yn bobl addas a phriodol o gymeriad da, ac nad oes ganddynt unrhyw euogfarnau perthnasol a fyddai’n golygu ei bod yn anaddas iddynt gyflawni eu dyletswyddau o dan y contract yn safleoedd y Cyngor, mewn ysgolion, mewn safleoedd Cyflenwyr neu mewn unrhyw safle arall.

Telerau ac Amodau: Os byddwch chi’n llwyddo i gyrraedd y Cam Tendro, ac os cewch chi’ch enwi fel y Tendrwr buddugol, bydd rhaid i chi ymrwymo i Gytundeb Consesiwn â’r Cyngor i gyflawni’r Gofynion (“y Cytundeb Consesiwn”). Wrth gyflwyno'ch Cais, rydych chi’n cytuno i ffurfio contract ar sail y telerau ac amodau sydd wedi’u hatodi (Dogfen 4). Ni all y Cyngor dderbyn diwygiadau i’w delerau ac amodau, na thelerau ac amodau gwahanol. Os byddwch chi’n ceisio diwygio telerau ac amodau’r Cyngor, neu gyflwyno telerau ac amodau gwahanol, mae’n bosibl y bydd y Cyngor yn gwrthod eich Cais.

[bookmark: _Hlk191036978][bookmark: _Hlk195011402]Gwarant Rhiant-gwmni neu warantau eraill: Pan fydd Cyflenwr llwyddiannus wedi dweud yn ei ymateb i Ran 3 yn Nogfen Ymateb 3A (Holiadur Caffael Penodol Cymru) (Dogfen 3A) bod ei riant-gwmni neu ei gwmni daliannol uniongyrchol neu sylfaenol (fel y bo’n berthnasol) yn fodlon gwarantu ei berfformiad wrth gyflawni'r Gwaith, Gwasanaethau a Chyflenwadau o dan y Cytundeb Consesiwn, bydd y Cyngor yn cadw’r hawl i wneud cais – wrth ddyfarnu’r Cytundeb Consesiwn – am Weithred Gwarantu ac Indemniad ar y ffurf a nodwyd yn Nogfen 8. Bydd y penderfyniad hwn yn cael ei wneud gan y Cyngor yn unig.

Os bydd angen y warant:
a) RHAID iddi gael ei llofnodi gan riant-gwmni neu gwmni daliannol uniongyrchol neu sylfaenol perthnasol y Cyflenwr llwyddiannus (fel y bo’n berthnasol), fel y nodwyd yn Rhan 3 Holiadur Caffael Penodol Cymru;
b) ond rhaid PEIDIO â’i dyddio; a
c) RHAID anfon copïau dyblyg ohoni cyn i’r Contract gael ei ddyfarnu.

Os na fydd y Cyflenwr llwyddiannus yn darparu’r ddogfen hon, pan fydd wedi dweud fel arall y bydd yn sicrhau gwarant o’r fath yn ei ymateb i gwestiwn 14 yn nogfen Holiadur Caffael Penodol Cymru, bydd oedi cyn dyfarnu’r Cytundeb Consesiwn a bydd dyddiad cychwyn y broses o gyflawni’r Gwaith, y Gwasanaethau a’r Cyflenwadau yn cael ei ddal yn ôl. Os bydd y Cyflenwr llwyddiannus yn gwrthod darparu’r Weithred Gwarantu ac Indemniad yn y ffurf angenrheidiol, mae’r Cyngor yn cadw’r hawl i ddyfarnu’r Cytundeb Consesiwn i’r Cyflenwr nesaf â’r sgôr uchaf yn yr ymarfer caffael hwn.

Ni fydd y Cyngor yn derbyn unrhyw ddiwygiadau a gynigir i delerau ac amodau’r Weithred Gwarantu ac Indemniad. Gallai unrhyw ymgais i ddiwygio’r telerau ac amodau arwain hefyd at Gais amwys, ac at beidio â dyfarnu’r Cytundeb Consesiwn i’r Cyflenwr, gyda’r Cyngor yn dyfarnu’r Cytundeb Consesiwn i'r Cyflenwr nesaf â’r sgôr uchaf yn yr ymarfer caffael hwn.

Pan fydd rhiant-gwmni Cyflenwr wedi’i gorffori y tu allan i’r Deyrnas Unedig, bydd rhaid i’r Cyngor gael barn gyfreithiol gan ffyrm annibynnol o gyfreithwyr sy’n gweithredu yn yr awdurdodaeth honno (gyda’r Cyflenwr yn ysgwyddo’r holl gostau a threuliau) ynghylch gallu’r rhiant-gwmni i ymrwymo i warant y rhiant-gwmni, a’r gallu i orfodi telerau gwarant y rhiant-gwmni yn yr awdurdodaeth dramor berthnasol.
Er yr uchod, gall y Cyngor bennu gofynion sicrwydd ariannol contractiol sylfaenol fel y bo’n briodol mewn perthynas â’r asesiad ariannol a gynhelir yn ystod y broses Gaffael hon. Os bydd y Cyngor yn pennu unrhyw ofynion yng nghyswllt sicrwydd ariannol, bydd derbyn y gofynion yn cael ei ystyried yn amod mandadol, ac os na fydd y Cyflenwr yn eu derbyn gallai gael ei eithrio o’r broses Gaffael.



























3 Cynlluniau a Pholisïau Allweddol y Cyngor

Gwerth Cymdeithasol
Mae gwerth cymdeithasol yn ystyried y gwerth ychwanegol, y tu hwnt i bris, y gall partneriaid a chwmnïau allanol ei gynnig i'n cymuned. 

[bookmark: _Hlk196483509]Mae’r Ddeddf Partneriaeth Gymdeithasol a Chaffael Cyhoeddus (SPPPA, 2023) yn mynnu bod cyrff cyhoeddus yng Nghymru yn ymgymryd â ‘chaffael cymdeithasol gyfrifol’, yn unol â’r egwyddor datblygu cynaliadwy. Mae’r ddeddfwriaeth hon yn cryfhau’r cysylltiad rhwng deddfau caffael cyhoeddus a Deddf Llesiant Cenedlaethau'r Dyfodol. Mae’n mynnu bod pobl sy’n comisiynu gwasanaethau cyhoeddus yn ystyried sut gallant hefyd sicrhau buddion cymdeithasol, economaidd ac amgylcheddol ehangach.

Mae’r Ddeddf yn adnodd sy’n helpu comisiynwyr i sicrhau bod prosesau caffael yn cynnig gwell gwerth am arian. Mae hefyd yn annog comisiynwyr i drafod â’u cymuned neu eu marchnad ddarparu leol er mwyn dylunio gwell gwasanaethau, gan ddod o hyd i atebion newydd ac arloesol i broblemau anodd yn aml iawn. 

Mae Strategaeth Gaffael y Cyngor (a gymeradwywyd gan y Pwyllgor Gwaith ym mis Rhagfyr 2024) yn datgan bod Gwerth Cymdeithasol a'r Amgylchedd yn flaenoriaeth allweddol yng nghyswllt caffael. Yn ôl y Strategaeth, mae caffael yn cynnig llawer o gyfleoedd i wella llesiant economaidd a chymdeithasol Ynys Môn, drwy gaffael contractau cyhoeddus. Mae’r polisi hwn yn cefnogi’r broses o gyflawni’r flaenoriaeth allweddol hon.

Mae rhagor o fanylion ar gael yn nogfennau’r Gwahoddiad i Dendro.

Caethwasiaeth Fodern a Chaffael Cyfrifol
[bookmark: _Hlk131664804]Mae’r Cyngor wedi ymrwymo i arferion caffael cyfrifol a moesegol, ac mae’n ceisio cyflawni hyn drwy’r Cynllun Caffael Strategol (https://www.ynysmon.llyw.cymru/cy/Cyngor/Cyllideb-y-Cyngor/Caffael-a-thendro/Cynllun-Caffael-Strategol.aspx) a’r polisïau ategol.

[bookmark: _Hlk131664810]Mae’r Cyngor yn cydnabod bod ganddo gyfrifoldeb i ymdrin â materion moesegol a chynaliadwyedd yn gadarn, yn enwedig yng nghyd-destun caethwasiaeth fodern a masnachu pobl – mae’n gwbl ymroddedig i atal hynny o fewn ei gadwyni cyflenwi. Disgwylir i holl gyflenwyr y Cyngor gadw at Ddisgwyliadau Craidd ac Ychwanegol y Cyngor, fel y nodwyd yn y Cynllun Caffael Strategol.

Mae’r Cyngor wedi ymrwymo i sicrhau gwasanaethau, cyflenwadau a/neu waith mewn modd sy’n ystyried elfennau moesegol a chynaliadwy, gan gynnwys: ffactorau economaidd, cymdeithasol, llafur, ac amgylcheddol, gan geisio caffael a gweithredu mewn modd sy’n foesol gywir, yn agored, yn deg ac yn dryloyw bob amser.

Cyflog Byw Gwirioneddol:
Yn unol ag amcanion Cyngor Sir Ynys Môn, a’n rhwymedigaethau o dan Ddeddf Gwasanaethau Cyhoeddus (Gwerth Cymdeithasol) 2012, rydym yn cymeradwyo ein contractwyr a’n Cyflenwyr sy’n mabwysiadu'r Cyflog Byw Gwirioneddol.

Mae'r Cyflog Byw Gwirioneddol yn gyfradd tâl wirfoddol a gyhoeddir yn flynyddol gan Living Wage Foundation, ac mae’n seiliedig ar asesiad annibynnol o’r costau byw gwirioneddol. Mae’r asesiad yn seiliedig ar nifer o ddangosyddion, gan gynnwys nwyddau a gwasanaethau, sy’n cynrychioli’r hyn sydd ei angen ar bobl i ddiwallu eu hanghenion sylfaenol bob dydd.

Mae rhagor o fanylion ar gael yn nogfennau’r Gwahoddiad i Dendro.

